
অনন্তে বোলয় কি কহিলি অৰে তৰে।

মোৰ জমাই অৰ্জ্জুনক মাৰিব সমৰে॥

হৰি যে সহায় তাৰ সমৰ ভূমিত।

কোনে কেনমতে মাৰে সবে বিপৰীত॥৪৩০

তেহে কহো যুদ্ধ কৰি তুষিলে শঙ্কৰ।

দয়া কৰি শঙ্কৰে দিলেক ইষ্টবৰ॥

অজয় পুৰুষ তেহো হৈবে ঘোৰ ৰণে।

সিয়ো বৰ মিছা ভৈল জমাইৰ মৰণে॥৪৩১

সেহি বেলা বাসুদেৱ নাহিকে লগত।

সিকাৰণে ধনঞ্জয় পৰিল ৰণত॥

তাহান সমান বীৰ নাহিকয় ৰাজ্যে।

কোনে মাৰিবেক হৰি শঙ্কৰত বাজে॥৪৩২

কোন কাৰ্য্যে পঠাইল তোমাক মোৰ জীউ।

গুচোক সংশয় মোৰ আবে কৈয়ো তয়॥

পুণ্ডৰীকে বোলে প্ৰভু শুনিয়ো সকলে।

কুৰু পাণ্ডৱৰ যুদ্ধ ভৈল মহীতলে॥৪৩৩

ভীষ্ম গুৰু দ্ৰোণ বিদুৰথ আদি কৰি।

সবাকে পাণ্ডৱে মাৰিলন্ত ৰণ কৰি॥

গোত্ৰহত্যা পাণ্ডৱৰ পাতকক ভয়।

অশ্বমেধ যজ্ঞ হেতু এৰি দিলা হয়॥৪৩৪

সেহি ঘোৰা ৰক্ষক অৰ্জ্জুন ধনুৰ্দ্ধৰ।

ঘোৰা পাই ধৰিলন্ত মণিপুৰেশ্বৰ॥

ব্যৱহাৰৰ চৰ্তাৱলীত বিস্তাৰিত ভাবে চাওক।

